
ᓴᓇᔭᒃᓴᖅ 
ᒪᒃᑯᒃᑐᓂᒃ ᑲᒪᔨ - ᐊᑕᐅᓯᕐᒥ ᐅᑭᐅᒥ ᓴᓇᔭᒃᓴᖅ 

ᐊᐅᓚᑦᑎᔨᒧᑦ ᒥᐊᓂᕆᔭᐅᖃᑦᑕᕐᓗᓂ, ᐃᓄᐃᑦ ᐃᑲᔫᑎᖏᓐᓄᑦ ᐱᔨᑦᓯᕋᖅᑕᐅᔾᔪᑎᖏᓐᓄᓪᓗ, ᒪᒃᑯᒃᑐᓂᒃ ᑲᒪᔨ ᐸᕐᓇᐃᔨᐅᓂᐊᖅᑐᖅ, 
ᐱᕙᓪᓕᐊᑎᑦᑎᔨᐅᓂᐊᖅᑐᖅ ᐊᒻᒪᓗ ᐊᐅᓚᑦᑎᔨᐅᓗᓂ ᓴᖅᑭᑎᑦᑎᑦᑎᐊᖃᑦᑕᕆᐊᖃᕐᓂᕐᒧᑦ ᐊᑑᑎᖃᖅᑎᑦᑎᔭᕆᐊᖃᕐᓂᕐᒧᑦ ᑭᕙᓪᓕᕐᒥ 
ᐃᓄᐃᑦ ᑲᑐᔾᔨᖃᑎᒌᒃᑯᑦ ᐃᑲᔫᑎᖏᓐᓂᒃ ᐱᔨᑦᓯᕋᕈᑎᖏᓐᓂᒡᓗ.  ᒪᒃᑯᒃᑐᓂᒃ ᑲᒪᔨ ᖁᕝᕙᖅᑎᕆᖃᑦᑕᕐᓂᐊᖅᑐᖅ ᐃᑲᔫᑎᓂᒃ, 
ᖃᓄᐃᓕᐅᕈᑎᓂᒃ ᐊᒻᒪᓗ ᐱᓕᕆᐊᖑᔪᒪᔪᓂᒃ ᒪᒃᑯᒃᑐᓄᑦ ᐃᓐᓇᑐᖃᕐᓄᓪᓗ ᑐᕌᖓᔪᓂᒃ ᑭᕙᓪᓕᕐᒥ ᑮᓇᐅᔭᖅᑖᖅᑎᑦᑎᑦᑎᐊᖃᑦᑕᕐᓗᓂ 

ᐊᓯᖏᓐᓂᙶᖅᑐᒃᑯᑦ ᐊᒻᒪᓗ ᐃᑲᔫᑏᑦ ᐱᔨᑦᓯᕋᖅᑕᐅᔾᔪᑏᓪᓗ ᓄᓇᑖᖃᑕᐅᓯᒪᔪᑦ ᐱᔪᒪᔭᖏᓐᓂᙶᖁᓗᒋᑦ. 

ᐱᓕᕆᐊᒃᓴᕆᔭᐅᔪᑦ ᑲᒪᒋᔭᐅᔭᕆᐊᓖᓪᓗ 

• ᑐᓴᐅᒪᖃᑦᑕᑎᓕᕆᔨᐅᓗᓂ ᒪᒃᑯᒃᑐᓄᑦ ᑭᕙᓪᓕᕐᒥ ᐊᒻᒪᓗ ᑲᑎᒪᔨᓂᒃ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓄᑦ 
• ᐱᓕᕆᖃᑎᖃᑦᑎᐊᖃᑦᑕᕐᓗᓂᓗ ᐊᓯᖏᓐᓂᒃ ᑎᓕᔭᐅᓯᒪᔪᓂᒃ ᑎᒥᐅᔪᓂᒃ ᑭᒡᒐᖅᑐᐃᔨᐅᔪᓂᒃ ᓄᓇᕗᒥ ᐊᒻᒪᓗ ᑭᕙᓪᓕᕐᒥ 
• ᐸᕐᓇᐃᖃᑦᑕᕐᓗᓂ ᑕᒪᐃᓐᓂᒃ ᑭᕙᓪᓕᕐᒥ ᒪᒃᑯᒃᑐᑦ ᓯᕗᓕᖅᑏᑦ ᑲᑎᒪᓂᕆᓂᐊᖅᑕᖏᓐᓂᒃ ᑲᑎᒪᕐᔪᐊᕐᓂᕆᓂᐊᖅᑕᖏᓐᓂᒡᓗ 

• ᐋᖅᑭᒃᓱᐃᖃᑦᑕᕐᓗᓂ ᐱᕙᓪᓕᐊᑎᑦᑎᖃᑦᑕᕐᓗᓂᓗ ᐅᑭᐅᑉ ᐃᓗᐊᓂ ᓯᑕᒪᐃᖅᑕᕐᓗᓂ ᑐᓴᒐᒃᓴᒥᒃ ᐃᓄᖕᓄᑦ ᑭᕙᓪᓕᕐᒥ 
• ᐃᑲᔪᖃᑦᑕᕐᓗᓂ ᐸᕐᓇᐃᓂᕐᒧᑦ ᐅᑭᐅᑉ ᐃᓗᐊᓂ ᓯᑕᒪᐃᕐᓗᓂ ᐅᓂᑉᑳᓕᐊᓂᒃ ᐊᒻᒪᓗ ᐊᕐᕌᒍᑕᒫᖅᓯᐅᑎᒥᒃ ᑭᕙᓪᓕᕐᒥ ᐃᓄᐃᑦ 

ᑲᑐᔾᔨᖃᑎᒌᒃᑯᑦ ᑲᑎᒪᔨᖏᓐᓄᑦ 
• ᐃᑲᔪᕐᓂᐊᖅᑐᓂᒃ ᓴᓇᑎᑦᑎᖃᑦᑕᕐᓗᓂ ᐃᓅᓯᓕᕆᔨᒃᑯᑦ ᐃᑲᔫᑎᖏᑦᑎᒍᑦ ᒪᒃᑯᒃᑐᓄᑦ ᑐᕌᖓᔪᓂᒃ 
• ᐃᑲᔪᖃᑦᑕᕐᓗᓂ ᐊᐅᓚᑦᑎᔨᒥᒃ, ᐃᓄᐃᑦ ᐃᑲᔫᑎᖏᓐᓄᑦ ᐱᔨᑦᓯᕋᖅᑕᐅᔾᔪᑎᖏᓐᓄᓪᓗ ᖃᓄᐃᓕᐅᖅᑎᑦᑎᓂᐊᖅᑎᓪᓗᒋᑦ 
• ᑲᒪᖃᑦᑕᕐᓗᓂ ᐊᓯᖏᓐᓂᒃ ᐱᓕᕆᐊᒃᓴᓂᒃ ᐃᒪᓐᓈᖅᑐᖅᑕᐅᓗᓂ ᐊᐅᓚᑦᑎᔨᒧᑦ, ᐃᓄᐃᑦ ᐃᑲᔫᑎᖏᓐᓄᑦ 

ᐱᔨᑦᓯᕋᖅᑕᐅᔾᔪᑎᖏᓐᓄᓪᓗ ᐱᔭᕆᐊᖃᕌᖓᒥ 

ᖃᐅᔨᒪᓂᕆᔭᐅᔭᕆᐊᓖᑦ ᐊᔪᙱᓐᓂᕆᔭᐅᔭᕆᐊᓖᓪᓗ 

• ᖃᐅᔨᒪᓂᖃᕐᓗᓂ ᑐᒃᓯᕋᐅᑎᓂᒃ ᑎᑎᕋᕈᓐᓇᕐᓂᕐᒧᑦ, ᐅᓂᑳᓕᐊᓂᒃ ᑎᑎᕋᕈᓐᓇᕐᓂᕐᒧᑦ ᐊᒻᒪᓗ ᑐᓴᖅᑎᑦᑎᕙᒡᓗᓂ 
ᑲᔪᓯᑎᑕᐅᑦᑎᐊᖅᑐᓂᒃ 

• ᖃᐅᔨᒪᓂᖃᕐᓗᓂ ᐃᖢᐊᖏᓕᐅᕈᑕᐅᔪᓂᒃ ᓄᓇᖃᖅᑳᖅᓯᒪᔪᓄᑦ ᓲᕐᓗ ᒪᒃᑯᒃᑐᑦ, ᐃᓐᓇᑐᖃᐃᑦ, ᐊᕐᓇᐃᑦ ᐊᒻᒪᓗ ᓄᑕᖅᑲᑦ ᒥᒃᓵᓄᑦ 
• ᐅᖃᓕᒫᕈᓐᓇᕐᓗᓂ ᐊᒻᒪᓗ ᒪᓕᑦᑎᐊᕈᓐᓇᕐᓗᓂ ᐃᒪᓐᓈᖅᑐᖅᑕᐅᓗᓂ, ᓇᐃᑦᑐᓂᒃ ᑎᑎᕋᕈᓐᓇᕐᓗᓂ ᐊᒻᒪᓗ ᑐᓴᒐᒃᓴᓂᒃ 
• ᐅᖃᓪᓚᒍᓐᓇᕐᓗᓂ ᐃᓄᐃᑦ ᓵᖓᓂ 
• ᐃᖢᐊᖏᓕᐅᕈᑕᐅᔪᓂᒃ ᐋᖅᑭᒃᓯᔪᓐᓇᕐᓗᓂ ᐊᑑᑎᖃᖅᑐᒃᑯᑦ 
• ᐃᖕᒥᓂᒃ ᐱᓕᕆᔪᓐᓇᕆᐊᓕᒃ ᐱᐅᓯᕚᓪᓕᖅᑎᑦᑎᔪᒪᖃᑦᑕᕐᓗᓂ ᒫᓐᓇᐅᔪᖅ ᐃᖢᐊᖏᓕᐅᕈᑕᐅᔪᓂᒃ 

ᓂᕈᐊᖅᑕᐅᔪᖅ ᐃᓕᓐᓂᐊᕌᓂᒃᓯᒪᔭᕆᐊᓕᒃ 12-ᒥ ᖁᑦᑎᖕᓂᓕᖕᒥ ᐃᓕᑕᕆᔭᐅᔾᔪᑎᖃᕐᓗᓂ ᐊᒻᒪᓗ ᐊᑦᑎᖕᓂᖅᐹᒃᑯᑦ ᒪᕐᕉᖕᓂᒃ ᐅᑭᐅᓂᒃ 
ᒪᒃᑯᒃᑐᓂᒃ ᐃᓐᓇᑐᖃᕐᓂᒡᓗ ᐱᓕᕆᖃᑎᖃᖃᑦᑕᖅᓯᒪᓗᓂ, ᐅᖃᓪᓚᒍᓐᓇᕆᐊᓕᒃ, ᐅᖃᓕᒫᕈᓐᓇᕆᐊᓕᒃ ᑎᑎᕋᕈᓐᓇᕆᐊᓕᒃ ᐃᓄᒃᑎᑐᑦ. 
ᐸᕐᓇᐃᔪᓐᓇᖅᐸᑦ ᖃᓄᐃᓕᐅᕈᑎᒃᓴᓂᒃ ᐃᑲᔫᑕᐅᓇᔭᖅᑐᖅ.  ᑕᐃᒪᓐᓇᕐᓚᒃ ᐊᔪᙱᑉᐸᑦ ᐃᓱᒪᒋᔭᐅᔪᓐᓇᕋᔭᖅᑐᖅ 
ᐱᓕᕆᐊᕆᖃᑦᑕᖅᓯᒪᓂᑯᖏᑦ ᐃᓱᒪᒋᓗᒋᑦ, ᐃᓕᓐᓂᐊᖅᓯᒪᓂᖓᓗ ᐊᒻᒪᓗ ᓄᓇᓕᖕᒥ ᐱᓕᕆᓯᒪᓂᖓ. ᐊᓕᓚᔪᕐᓘᑎᖃᕆᐊᖃᙱᑦᑐᖅ, 
ᐸᓯᔭᒃᓴᙳᖅᑎᑕᐅᓯᒪᓂᑰᙱᓪᓗᓂᓗ. 

ᐱᒋᐊᕈᑎᒃᑯᑦ ᑮᓇᐅᔭᓕᐊᕆᓇᔭᖅᑕᖓ $78, 978.00 (ᐊᔪᙱᓐᓂᕆᔭᖏᑦ ᒪᓕᒡᓗᒋᑦ) ᑮᓇᐅᔭᓕᐅᒃᑲᓐᓂᕋᔭᖅᑐᖅ $30,884.86-ᒥᒃ 
ᐅᑭᐅᖅᑕᖅᑐᒥ ᓄᓇᖃᕐᓂᕐᒧᑦ ᐃᒡᓗᓕᕆᓂᒃᑯᓪᓗ ᐃᑲᔫᑎ ᐊᒻᒪᓗ ᓯᕕᑐᔪᒃᑯᑦ ᐃᑲᔫᑎᒃᓴᑦ ᓴᓇᙱᔾᔪᑎᑖᕈᑎᒃᑯᑦ ᐃᑲᔫᑎᒃᓴᖅ, 
ᓇᓪᓕᐅᒃᑯᒫᖅᑖᕈᑎᒃᓴᖅ ᓴᓇᔨᓄᑦ, Hᐊᓚᑏᕈᑏᑦ ᖃᖓᑦᑕᐅᑎᓄᑦ. ᑕᒪᓐᓇ ᓴᓇᔭᒃᓴᖅ ᑲᖏᖅᖠᓂᕐᒦᑦᑐᖅ ᐃᒡᓗᒃᓴᖃᕋᔭᙱᑦᑐᖅ. 

ᓄᓇᑖᖃᑕᐅᓯᒪᔪᑦ ᓄᓇᕗᒥ ᐊᖏᕈᑎᓕᐊᒃᑯᑦ ᐃᓱᒪᒃᓴᖅᓯᐅᕈᑕᐅᑦᑎᐊᕐᓂᐊᖅᑐᑦ ᓯᕗᓪᓕᖅᐸᐅᑎᑕᐅᓯᒪᓗᑎᒡᓗ. 

ᒪᑐᕝᕕᒃᓴᖓ ᐅᑉᓗᖅ ᐅᑭᐅᓖᑦ 24, 2025 11:59-ᒥ ᐅᓐᓄᒃᓴᒃᑯᑦ ᑲᖏᖅᖠᓂᐅᑉ ᖃᐅᔨᓴᐅᑎᖓ ᒪᓕᒡᓗᒍ 

ᑐᓂᕐᕈᑎᒋᓗᒋᑦ ᐱᔫᒥᓵᕈᑏᑦ ᓴᓇᕝᕕᒃᓴᒃᑯᑦ ᓴᓇᔭᒃᓴᖅᑖᖅᑐᓕᕆᔨᒃᑯᓐᓄᑦ 

ᖃᕆᑕᐅᔭᒃᑯᑦ: kivia@kivalliqinuit.ca |ᐅᖃᓘᑖ: ᐊᑭᖃᙱᑦᑐᖅ 1-800-220-6581 ᐅᕝᕙᓘᓐᓃᑦ 867-645-5765 

